
1. ᑐᖕᖓᕕᖏᑦ 
 
1.1 ᑐᕌᒐᖏᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᑖᒃᑯᐊ ᐃᓅᓯᖃᑦᓯᐊᓂᕐᒧᑦ ᒪᓕᒉᑦ ᐱᓇᓱᒐᖃᕐᓂᒥᓪᓗ ᐱᐅᓯᕐᓲᑎᐅᒋᐊᓖᑦ ᓄᐃᑕᐅᕗᑦ 
ᐱᐅᓯᕐᓲᑎᖃᕈᑎᒋᒋᐊᓕᖏᓐᓂᒃ ᑲᑎᕕᒃ ᐃᓕᓴᕐᓂᓕᕆᓂᖅ ᐱᓇᓱᑦᑎᖏᓐᓄᑦ 
ᐱᐅᓯᕐᓲᑎᒋᒋᐊᓕᖏᓐᓄᑦ ᐱᓇᓱᒐᖃᕐᓂᒥᓂ ᑐᑭᓯᓐᓇᑎᑦᓯᓂᕐᒧᑦ ᓱᕐᖁᐃᓯᓂᕐᒧᓗ 
ᐱᐅᓯᕐᓲᑎᐅᒋᐊᓕᓐᓂᒃ ᐱᓇᓱᒐᕐᒥᓂᒃ ᐱᓇᓱᐊᕐᓂᒥᓂ. 

ᑲᑎᕕᒃ ᐃᓕᓴᕐᓂᓕᕆᓂᖅ ᐅᑉᐱᕆᔭᐅᓂᖃᕐᖁᖅ ᐱᒍᑦᔨᓂᖃᕐᓂᒧᑦ ᐅᓪᓗᒥ 
ᓄᓇᕕᒻᒥᐅᓂᒃ ᓯᕗᓂᕐᒥᓗ ᓄᓇᕕᒻᒥᐅᖑᓛᕐᑐᓂᒃ ᐃᓄᓐᓂᒃ ᐃᓕᓴᕐᓂᓕᕆᓂᕐᒥᓗ 
ᐱᓇᓱᑦᑎᓕᒫᑦ ᐱᓇᓱᒋᐊᖃᕐᓱᑎᒃ ᐱᓇᓱᒋᐊᓕᒻᒥᓂᒃ ᐱᔭᑦᓴᒥᓂᓗ ᓱᓕᑦᓯᐊᓂᖃᕐᓗᑎᒃ 
ᐱᓇᓱᒐᖃᕈᓐᓇᓯᐊᕐᑐᑎᑐᓪᓗ ᓇᒻᒥᓂᕐᓗ ᐱᐅᓯᕐᓲᑎᑦᓯᐊᖃᕐᑎᓗᑎᒃ 
ᐱᐅᓯᕐᓲᑎᐅᒋᐊᓕᓐᓂᒃ. ᐱᓇᓱᑦᑎᓄᑦ ᐊᑐᓂᑦ ᑲᒪᒋᔭᑦᓴᔭᕆᔭᐅᕗᖅ, ᐱᓇᓱᒉᑦ 
ᐳᕐᑐᓕᕇᕐᓂᖏᓐᓂ ᐊᑐᓂᑦ ᓴᐳᑎᓯᒪᓂᕐᒧᑦ ᐱᐅᒃᑯᑎᖏᓐᓂᒃ, ᐱᖁᑎᖏᓐᓂᒃ 
ᑕᑯᓐᓇᑕᐅᒍᓯᖓᓂᓗ ᐃᓕᓴᕐᓂᓕᕆᓂᐅᑉ. 
ᑲᑎᕕᒃ ᐃᓕᓴᕐᓂᓕᕆᓂᖅ ᐊᖏᕐᓯᒪᐅᑎᖃᕐᖁᖅ ᑫᓪᓗᑐᐃᒍᑎᖃᕐᓂᒧᒃ 
ᓲᓱᑦᓴᑦᓯᐊᓂᕐᒥᒃ, ᓇᒻᒥᓂᖅ ᖁᓚᖕᖏᓂᖃᕐᓂᒥᒃ ᓱᓕᑦᓯᐊᑑᓂᕐᒥᓗ ᐃᓄᓐᓂ ᐊᑐᓂᑦ 
ᐅᑉᐱᕆᔭᖃᕐᓱᓂᓗ ᐃᓕᓐᓂᐊᑏᑦ ᐃᓅᖃᑎᒌᑦᓯᐊᓂᕐᒥᒃ ᐃᓕᑦᓯᒍᓐᓇᓂᖏᓐᓂᒃ 
ᐱᓇᓱᑦᑏᑦ ᐃᓕᓴᕐᓂᓕᕆᓂᕐᒥ ᐃᓕᑦᓯᕕᒋᓗᐊᖕᖑᐊᓗᒋᑦ ᐃᑦᔭᕋᑦᓴᓯᐊᖑᓂᖏᒍᑦ. 
ᑌᒣᑦᑐᒥᒃ ᐊᖏᕐᓯᒪᐅᑎᒧᑦ ᑎᑭᐅᑎᒍᓐᓇᓂᕐᒧᑦ, ᒪᓕᒐᖃᕐᑎᓯᒍᑏᑦ ᐊᑦᑕᓇᕐᑌᓕᓂᕐᒥᒃ 
ᓴᐳᑦᔨᓯᒪᓂᕐᒥᓗ ᐊᕙᑎᖃᕐᓂᖅ ᐱᒻᒪᕆᐅᕗᖅ. 
ᑖᒃᑯᐊ ᒪᓕᒉᑦ ᐃᓘᓐᓇᓕᒫᖏᓐᓅᓕᖓᒐᓱᖕᖏᑐᖅ ᓱᓇᓕᒫᑦᓯᐊᓄᓐᓘᓃᑦ 
ᖃᓄᐃᑦᑐᒦᓐᓂᓄᓪᓗ ᑐᑭᒧᐊᒋᐊᒍᑎᐅᑦᓱᓂᓕ ᒪᑯᓄᖓᓕᖓᑦᓱᓂ ᓯᑕᒪᓄᑦ 
ᐱᐅᓯᕐᓲᑎᐅᒋᐊᓖᑦ ᑐᖕᖓᕕᓗᐊᖕᖑᐊᖏᓐᓄᑦ : 

• ᓱᓕᑦᓯᐊᑑᓂᖅ ᐊᑦᔨᒌᑦᓯᐊᑎᑦᓯᓂᕐᓗ; 
• ᑭᓇᒃᑯᑐᐃᓐᓇᓄᑦ ᐱᐅᓯᕐᓲᑎᐅᒋᐊᓕᓐᓂᒃ ᖁᕝᕙᕆᐊᕐᓯᒪᑎᑦᓯᓂᖅ; 
• ᐊᖏᕐᓯᒪᐅᑎᖃᕐᓂᖅ ᐃᓕᓴᕐᓂᓕᕆᓂᐅᑉ ᐋᕐᕿᓯᒪᐅᑎᖓᓄᑦ; 
• ᑲᒪᒋᔭᖃᕈᓐᓇᓂᖅ ᐃᔨᕐᑐᐊᖃᖕᖏᓂᕐᓗ. 

ᑌᒣᑦᑎᓗᒋᑦ, ᐱᓇᓱᑦᑎᓕᒫᑦ ᐱᐅᓯᕐᓲᑎᒥᓂᒃ ᐃᑉᐱᒍᓱᑦᓯᐊᕆᐊᓖᑦ ᐱᑦᓯᐊᓗᑎᒃ 
ᑕᒪᒃᑯᓂᖓ ᓯᑕᒪᓂᒃ ᑐᖕᖓᕕᐅᓗᐊᖕᖑᐊᑐᓂᒃ, ᐃᓕᓴᕐᓂᓕᕆᓂᐅᓪᓗ 
ᑎᓕᔭᐅᒪᐅᑎᖏᓐᓂ, ᔦᒥᓯ ᐯᑉ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖏᓐᓂ, ᑯᐯᑉ 
ᑲᕙᒪᖓᑕ ᑲᕙᒪᑐᖃᒃᑯᓗ ᐱᖁᔭᓕᐊᕕᓂᖏᓐᓂ, ᒪᓕᒐᖃᕐᑎᓯᒍᑎᓂ, 
ᐃᓕᓴᕐᓂᓕᕆᓂᖁᓪᓗ ᒪᓕᒐᖏᓐᓂ ᑐᑭᒧᐊᒍᑎᖏᓐᓂᓗ. ᒪᓕᒉᑦ ᑖᒃᑯᐊ 
ᐹᕐᓯᖓᐅᑎᖃᑎᖃᕐᐸᑕ ᒪᓕᒐᓕᐊᖑᓯᒪᔪᓂᒃ (ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᓂᒃ 
ᐱᖁᔮᐱᓐᓂᓗ) ᐅᕝᕙᓘᓐᓃᑦ ᐆᑦᑑᑎᒋᓗᒋᑦ ᐱᔪᓐᓇᓂᖃᕐᑎᓯᒍᑏᑦ ᐱᓇᓱᑦᑏᓘᓐᓃᑦ 
ᐋᕐᕿᓯᒪᐅᑎᖏᓐᓂ, ᒪᓕᒐᓕᐊᖑᓯᒪᔪᑦ ᓄᑭᖃᕐᓂᓭᑦ. ᐱᓇᓱᑦᑏᑦ ᖃᐅᔨᒪᒐᓱᐊᕆᐊᓖᑦ 
ᑐᑭᓯᒪᒐᓱᐊᕆᐊᖃᕐᓱᑎᓗ ᒪᓕᒐᖃᕐᑎᓯᒍᑎᖏᓐᓂᒃ ᑖᒃᑯᐊ ᒪᓕᒉᑦ.. 

 
1.2 ᐊᑐᓕᕐᑎᓯᓂᖅ 
 
 
 

ᑖᒃᑯᐊ ᒪᓕᒉᑦ ᐃᓕᓴᕐᓂᓕᕆᓂᕐᒥ ᐱᓇᓱᑦᑎᓕᒫᓅᓕᖓᔪᑦ. ᓇᒻᒥᓂᖅ ᐱᐅᓯᕐᓲᑎᖏᑦ 
ᑐᖕᖓᕕᐅᓲᖑᒻᒪᑕ ᑕᑯᓐᓇᕈᓯᒋᔭᐅᑦᓱᑎᒃ ᐃᓕᓴᕐᓂᓕᕆᓂᐅᑎᓪᓗᒋᑦ ᑌᒣᒻᒪᓗ, 
ᐱᓇᓱᑦᑏᑦ ᑲᒪᒋᔭᖃᕆᐊᖃᕐᖁᑦ ᐱᐅᓯᕐᓲᑎᒥᓂᒃ ᓱᕐᖁᐃᓯᓯᒪᒐᓱᐊᕐᓗᑎᒃ 
ᐱᐅᓯᕐᓲᑎᖓ ᐃᓕᓴᕐᓂᓕᕆᓂᕐᒧᑦ ᓈᒻᒪᖏᑦᑐᑯᑦ ᓱᒃᑯᐃᓚᖓᑐᐊᕐᐸᑦ. 

 
 
2. ᐃᓘᓐᓇᖏᓐᓅᓕᖓᔪᑦ 
 
2.1 ᑐᑭᓯᓐᓇᐅᑏᑦ 
 
 
 
 
 
 
 
 
 
 
 
 
 
 
 
 

ᑖᒃᑯᓇᓂ ᒪᓕᒐᕐᓂ, ᐅᑯᐊ ᐅᖃᐅᓰᑦ ᐅᖃᕈᓰᓪᓘᓃᑦ ᒪᑯᓂᖓ ᑐᑭᓖᑦ : 
a) ᖃᓂᑕᕇᓐᓃᑦ: ᐃᓄᐃᑦ ᐱᓇᓱᑦᑎᒥᒃ ᖃᓂᑕᓖᑦ ᓇᒻᒥᓂᖅ 

ᐃᓱᕐᕉᑎᖃᕈᑎᒋᒍᓐᓇᓱᒍ ᐱᕙᓪᓕᖁᑎᖃᕐᑎᓯᓂᒃᑯᑦ ᑖᒃᑯᓂᖓ ᐃᓄᓐᓂᒃ. 
ᐃᓘᓐᓈᒍᑦ “ᖃᓂᑕᕇᓐᓃᑦ” ᐅᑯᐊᖑᑦᓱᑎᒃ: ᐱᓇᓱᑦᑎᐅᑉ ᐃᓚᖏᑦ 
ᐊᓯᖏᓪᓘᓃᑦ ᐃᓪᓗᒥᐅᖃᑎᒋᑦᓱᒋᑦ; 

b) ᐹᕐᓯᖓᐅᑎ: ᖃᓄᐃᑦᑐᒦᓐᓂᖅ ᐱᓇᓱᑦᑎ ᑲᖐᒋᔭᖃᓗᐊᑐᐊᕐᐸᑦ 
ᐹᕐᓯᖓᐅᑎᐅᓚᕿᓗᓂ ᐃᓕᓴᕐᓂᓕᕆᓂᕐᒧᑦ ᐱᓇᓱᐊᕐᓂᖓᓘᓐᓃᑦ 
ᐃᓕᓐᓂᐊᓂᓕᕆᓂᕐᒧᑦ ᐱᑦᓯᐊᕈᓐᓀᓚᕿᑎᑕᐅᓚᖓᑉᐸᑦ; 

c) ᐱᓇᓱᑦᑏᑦ: ᐅᓪᓗᓕᒫᕐᑐᒥᒃ, ᐅᓪᓗᓕᒫᖕᖏᑐᒥᒃ ᓇᓪᓕᐅᑎᑦᑕᑐᒥᓪᓘᓃᑦ 
ᐱᓇᓱᑦᑏᑦ, ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᑎᒎᕐᑐᑦ ᖃᐅᔨᒋᐊᕐᕖᓘᓐᓃᑦ; 

d) ᐃᓚᖓ: ᐁᑉᐸᖓ, ᐱᖃᑎᖓ, ᐊᖓᔪᕐᖄᖏᒃ, ᕿᑐᕐᖓᖏᑦ, ᐊᓂᖏᑦ, 
ᓇᔭᖏᑦ, ᐊᖓᔪᖏᑦ ᓄᑲᖏᑦ, ᐊᑖᑕᑦᓯᐊᑯᖏᑦ, ᐃᕐᖑᑕᖏᑦ, 
ᓴᑭᒃᑯᖏᒃ, ᓄᑲᐅᕐᖑᖓ, ᐊᖓᔪᖕᖑᖓ, ᐁᑯᓗᖓ, ᐅᑯᐊᖓ 
ᓂᖓᐅᖓ. 

 
 
3. ᐱᐅᓯᕐᓲᑎᐅᑉ ᐋᕐᕿᓯᒪᐅᑎᖏᑦ 
 
3.1 ᐱᓇᓱᑦᑎᐅᑉ 

ᐊᖏᕐᓯᒪᕕᒋᒋᐊᓕᖏᑦ 
 
 
 
 
 
 

ᐱᓇᓱᑦᑎᓕᒫᑦ ᐃᒣᑦᑑᕆᐊᓖᑦ: 
a) ᐱᐅᓯᖃᕐᕕᖃᕐᓗᓂ ᐱᓇᓱᖃᑎᒥᓂᒃ, ᐃᓕᓐᓂᐊᑎᓂᒃ, ᐊᖓᔪᕐᖄᖏᓐᓂᒃ, 

ᐃᓕᓐᓂᐊᕕᒻᒥᐅᓂᒃ ᑭᓇᒃᑯᑐᐃᓐᓇᓂᓗ ᓲᓱᒋᑦᓯᐊᓗᓂ, ᓲᓱᒋᓗᒋᑦ 
ᐃᓱᒪᒋᐅᖃᓯᐅᑦᔨᓗᒋᓪᓗ; 

b) ᐱᓇᓱᒐᕐᒥᓂ ᑲᒪᒋᒋᐊᓕᒻᒥᓂᒃ ᐱᓇᓱᐊᕐᓂᖃᕐᓗᓂ ᓱᓕᑦᓯᐊᑑᓗᓂ 
ᐊᔪᐃᓐᓇᕈᑎᒋᓗᒋᓪᓗ; 

c) ᐱᓂᐊᕐᓂᓄᑦ ᐃᓚᐅᑎᑦᑌᓕᓗᓂ ᐹᕐᓯᖓᐅᑎᒍᑎᐅᓚᕿᒍᓐᓇᑐᓂᒃ 
ᐱᓇᓱᒋᐊᓕᒻᒥᓄᑦ ᐃᓕᓴᕐᓂᓕᕆᓂᕐᒧᑦ ᐃᓱᐃᑦᑐᒨᓚᕿᒍᑎᐅᒍᓐᓇᑐᓂᓪᓘᓃᑦ 
ᐅᕝᕙᓘᓐᓃᑦ ᐃᓕᓴᕐᓂᓕᕆᓂᐅᑉ ᑕᑯᓐᓇᑕᐅᒍᓯᖓᓂᒃ; 

d) ᐊᖏᕐᓯᒪᐅᑎᖃᑦᓯᐊᓗᓂ ᐃᓄᐃᑦ ᐊᑦᔨᒌᖕᖏᓂᖏᓐᓄᑦ, ᐃᓱᒪᒋᔭᖏᓐᓄᑦ 
ᐅᖃᐅᓯᑦᓴᖏᓐᓄᓗ; 

e) ᐃᑉᐱᒍᓱᑦᓯᐊᓂᕐᒥᓂᒃ ᓂᑦᑕᑎᑦᓯᓗᓂ ᐃᓕᓴᕐᐊᕕᐅᑉ ᐊᓯᒥᑕᓗ 
ᐱᖁᑎᖏᓐᓂᒃ; 

f) ᓲᓱᑦᓴᓯᐊᕐᓗᓂ ᐊᓯᒥᑕ ᑭᖕᖒᒪᒋᔭᖏᓐᓂᒃ ᐱᓇᓱᐊᕐᕕᖃᕈᓐᓇᓂᖏᓐᓄᑦ 
ᐱᓇᓱᑦᓯᐊᓇᕐᑐᒥᒃ; 

g) ᐅᖄᓲᖑᓗᓂ ᓲᓱᑦᓴᓗᓂ ᓲᓱᒋᓗᓂᓗ, ᐊᓯᒥᓂᓪᓗ ᐱᓇᓱᐊᕐᓂᖃᖃᑦᑕᓗᓂ 
ᐃᑉᐱᒋᑦᓯᐊᓗᒋᑦ, ᐃᓱᒪᒋᖃᓯᐅᑦᔨᓯᐊᕐᓗᓂ ᑌᒪᖕᖓᑦ 
ᐱᔪᓐᓇᓂᖃᕈᑎᖏᓐᓂᒃ ᐱᓗᑲᕐᓂᖃᑦᑌᓕᓗᓂᓗ ᑎᒥᒃᑯᑦ ᐅᖃᐅᓯᒃᑯᓗ, 
ᓂᐱᕆᓗᐊᕐᑌᓕᓗᓂ ᐅᖃᐅᓯᕐᓗᑌᓕᓗᓂᓗ ᐊᐅᓚᓂᒃᑯᒐᓴᖅ ᑌᒪᖕᖓᓕᒫᖅ; 

h) ᐱᓇᓱᒋᐊᓕᒻᒥᓂᒃ ᐱᓇᓱᖃᑦᑕᓗᓂ ᐱᑦᓯᐊᓗᒋᑦ (ᑭᖑᕃᑦᑌᓕᒪᓂᖅ 
ᐃᓚᐅᑎᓪᓗᒍ); 

i) ᐱᓇᓱᒋᐊᖃᑦᑕᓗᓂ ᐊᓐᓄᕌᖏᑦ ᐱᓇᓱᕝᕕᒦᒍᑎᑦᓯᐊᖑᑎᓪᓗᒋᑦ 
ᐊᓐᓄᕌᑦᓯᐊᕆᔭᐅᓲᓂᒃ ᐱᓇᓱᕝᕕᒥ; 

j) ᐃᓱᒪᒋᖃᓯᐅᑦᔨᖃᑦᑕᓗᓂ ᐊᑦᑕᓇᕐᑌᓕᒋᐊᖃᕐᓂᓂᒃ ᑌᒣᒋᐊᖃᓕᕈᓂ; 

k) ᐱᓇᓱᓐᓂᒥᓂ ᐃᒥᕐᓯᒪᖃᑦᑕᕈᓐᓀᓗᓂ ᐋᖓᔮᓐᓇᑐᕐᑐᓯᒪᒍᓐᓀᓗᓂᓘᓐᓃᑦ; 

l) ᐃᓚᐅᕕᖃᕐᑌᓕᓗᓂ ᖃᕆᑕᐅᔭᒃᑯᑦ ᐱᓂᐊᕐᓂᓄᑦ ᓲᓱᑦᓴᖏᑦᑐᑯᑦ 
ᐃᓱᐃᑦᑐᒨᕐᑎᓯᑦᑌᓕᓗᓂᓗ ᐃᓕᓐᓂᐊᑎᓂᒃ, ᕿᑐᕐᖓᓕᓐᓂ 
ᐱᓇᓱᑦᑎᓂᓪᓘᓃᑦ, ᐃᓕᓴᕐᓂᓕᕆᓂᕐᒥ ᓂᕈᐊᕐᑕᐅᓯᒪᔪᓄᑦ ᑭᒡᒐᑐᕐᑎᓄᓪᓘᓃᑦ 
ᐅᖃᐅᓯᖃᕈᓐᓀᓗᓂᓗ ᓱᓕᖕᖏᑐᓂᒃ ᒥᑭᓪᓕᑎᕐᓇᑐᓂᓪᓘᓃᑦ, ᐊᒻᒪᓗ 
ᒪᓕᓪᓗᓂ ᐋᕐᕿᑕᐅᓯᒪᔪᓂᒃ ᖃᕆᑕᐅᔦᑦ ᐊᑐᕐᑕᐅᒍᓯᖏᓐᓄᑦ ᐊᒻᒪᓗ 
ᑐᓴᕋᑦᓴᓂᐊᕐᑎᓄᑦ ᖃᓄᐃᓕᖓᖃᑎᒌᒍᓯᖏᓐᓄᑦ ᐃᓕᓴᕐᓂᓕᕆᓂᒧᑦ 
ᐋᕐᕿᑕᐅᓯᒪᑦᓱᑎᒃ; 

m) ᐊᓯᒥᓂᒃ ᓲᓱᑦᓴᓯᐊᕐᓗᓂ ᐱᐅᓯᖃᕐᕕᒋᑦᓯᐊᓗᒋᓗ, ᖃᓄᐃᑦᑑᒐᓗᐊᕐᐸᑕ 
ᐆᑦᑑᑎᒋᓗᒋᑦ ᐅᑯᐊ: ᑭᓇᑦᓴᔭᐅᓂᖓ, ᓯᕗᓪᓕᕕᓂᖏᑦ, ᓇᑭᖕᖔᓯᒪᓂᖓ, 
ᑕᐅᑦᑐᖓ, ᑕᐅᑦᑐᖃᑎᑦᓴᔭᖏᑦ, ᓇᓂᒥᐅᑦᓴᔭᐅᓂᖓ, ᐅᑉᐱᓂᖓ, 
ᓱᓇᐅᓂᖓ, ᓄᓕᐊᕐᓂᑯᑦ ᐁᑉᐸᖃᕈᓯᖓ, ᐅᑭᐅᖏᑦ, 
ᐱᕐᖃᔭᖕᖏᒍᑎᖏᓪᓘᓃᑦ; 

n) ᐊᖓᔪᕐᖄᒥᓂᒃ ᖄᖐᓐᓈᖃᑦᑕᕈᓐᓀᓗᓂ ᐳᕐᑐᓂᕐᓴᓄᑦ ᑎᑭᐅᑎᒐᓱᐊᕐᓗᓂ 
ᐃᓘᓐᓈᒍᑦ ᖃᐅᔨᒐᓱᐊᕐᖄᓚᐅᕋᓂ ᐅᖄᖃᑎᖃᕐᓂᑯᑦ; 

o) ᐃᓕᓴᕐᓂᓕᕆᓂᐅᑉ ᐱᖁᑎᖏᑦ ᓴᐳᑎᓯᒪᓗᒋᑦ ᓱᒃᑯᑌᓕᓗᒋᑦ, 
ᑎᒍᐃᓐᓇᑕᐅᑎᑦᑌᓕᓗᒋᑦ, ᐊᓯᐅᔨᑦᑌᓕᓗᒋᑦ ᐊᑐᕐᓂᓗᑦᑌᓕᓗᒋᓘᓐᓃᑦ; 

p) ᐱᓇᓱᑦᑐᓕᕆᕕᒻᒥᒃ ᑐᓴᕐᑎᓯᑦᓴᐅᑎᒋᒋᐊᓕᒃ ᐱᖁᔭᕐᑎᒍᑦ 
ᓵᑕᑦᓴᓕᐊᕕᓂᐅᒍᓂ ᒪᓕᑦᓱᒋᑦ ᖃᓄᐃᓘᕈᓯᐅᒋᐊᓖᑦ ᐱᖁᔭᕐᑎᒍᑦ 
ᐱᓂᕐᓗᓯᒪᖕᖏᒪᖔᑦ ᖃᐅᔨᒐᓱᐊᕐᓂᒥ. 

3.2 ᐱᓇᓱᑦᑏᑦ 
 ᐃᓕᓐᓂᐊᑎᓂᒃ 
 ᐱᓇᓱᖃᑎᓖᑦ 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᓇᐅᑐᐃᓐᓇᖅ ᐱᓇᓱᑦᑎᒃ ᐃᓕᓐᓂᐊᑎᓂᒃ1 ᐱᓇᓱᖃᑎᓕᒃ ᖃᓄᐃᓘᕐᑎᐅᕕᓕᒃ 
ᐃᑦᔭᕋᑦᓴᐅᓂᕐᒥᒍᑦ ᑖᒃᑯᓄᖓ. ᑕᒪᓐᓇ ᖃᓄᐃᓘᕐᑎᐅᕕᒃ ᐊᑐᕐᑎᑕᐅᓲᖅ 
ᐃᓕᓴᕐᓂᓕᕆᓂᐅᑉ ᑎᒥᖁᑎᖏᑦᑕ ᐃᓗᐊᓂ ᓯᓚᑖᓂᓪᓗ. 

ᐃᓚᒋᔭᐅᑎᓪᓗᒍ ᐱᑕᖃᕐᑎᑕᐅᒌᕐᓯᒪᔪᓄᑦ ᓯᕗᓂᐊᒍᑦ, ᐃᓘᓐᓇᑎᒃ ᐱᓇᓱᑦᑏᑦ 
ᐱᓇᓱᖃᑎᐅᔪᑦ ᐃᓕᓐᓂᐊᑏᑦ1 ᐃᓕᓐᓂᐊᓂᖓᓂᑦ ᑲᒪᒋᔭᐅᓂᖏᓐᓂᓗ ᐃᒣᓘᕐᓂᐊᑐᑦ: 

a) ᑲᒪᒋᔭᑦᓴᖃᕐᑎᓗᓂ ᓱᕐᖁᐃᓯᓯᒪᓂᕐᒧᑦ ᐃᓕᓐᓂᐊᑎᑦᓯᒍᓯᖏᑦ 
ᐃᑉᐱᒍᓱᓐᓂᖏᓪᓗ ᐱᐅᔫᒋᐊᖃᕐᓂᖏᓐᓂᒃ; 

b) ᐃᑲᔪᕐᑎᒌᒍᓐᓇᓂᖏᓐᓂᒃ ᑲᔪᓯᑎᑦᓯᒐᓱᐊᕐᓗᓂ ᕿᑐᕐᖓᓖᓪᓗ 
ᑲᑐᑦᔨᖃᑎᒌᓐᓂᒧᑦ; 

c) W?9odyChQxc1qg6 WNhZ3ui4 xg3li is3DtsJi4 
WA5pAtsJil8î5 wo8ixtªozJi4 wo8ixtk5 
WNhx3bsJi4; 

d) ᐃᓕᓐᓂᐊᑏᑦ ᓇᓗᕐᖁᑎᓕᕐᑎᒐᓱᖃᑦᑕᕈᓐᓀᓗᒋᑦ ᐃᓕᓐᓂᐊᑎᑦᓯᔩᑦ 
ᐊᓯᖏᓐᓂᒃ ᐱᓇᓱᑦᑎᓂᓪᓘᓃᑦ; 

e) ᐃᓕᓐᓂᐊᑏᑦ ᓇᓗᕐᖁᑎᓕᕐᑎᒐᓱᖃᑦᑕᕈᓐᓀᓗᒋᑦ ᐃᓕᓐᓂᐊᑎᑦᓯᔩᑦ 
ᐊᓯᖏᓐᓂᒃ ᐱᓇᓱᑦᑎᓂᓪᓘᓃᑦ; 

f) ᖃᕿᐊᕐᓯᒍᑎᖃᕈᓐᓀᓗᓂ ᐃᓕᓐᓂᐊᑎᑦᓯᔨᐅᑉ ᐊᓯᖓᑕ ᐱᓇᓱᑦᑏᓘᓐᓃᑦ 
ᐱᓇᓱᒐᖃᕐᓂᒥ ᐱᔪᓐᓇᓂᖏᓐᓂᒃ ᑕᑯᓐᓇᑕᐅᒍᓯᖏᓐᓂᓘᓐᓃᑦ 
ᑭᓇᒃᑯᑐᐃᓐᓇᓄᑦ ᖃᐅᔨᒪᔭᐅᒋᐊᖃᖕᖏᑐᒃᑯᑦ ᑲᒪᒋᔭᐅᓯᒪᖕᖏᐸᑦ 
ᐊᖓᔪᕐᖄᖏᓐᓄᑦ ᐃᓕᓐᓂᐊᑎᑦᓯᔨᓗ ᐱᓇᓱᑦᑎᓘᓐᓃᑦ ᑐᓴᕐᑎᑕᐅᓯᒪᓕᕐᐸᑦ 
ᑭᓯᐊᓂ ᖃᕿᐊᕐᑕᐅᒍᑎᒥᓂᒃ; 

g) ᐱᓇᓱᖃᑎᖃᕐᓂᒥᓂᑦ ᐃᓕᓐᓂᐊᑎᓂᒃ, ᐃᓚᒋᔭᐅᑎᓪᓗᒍ ᖃᕆᑕᐅᔦᑦ 
ᐱᑐᑦᓯᒪᕕᖏᑎᒍᑦ ᐱᓇᓱᖃᑎᖃᕐᓂᖅ, ᐱᑕᖃᕐᑎᑕᐅᖏᓐᓇᕆᐊᓕᒻᒥᒃ 
ᐅᖓᓯᓐᓂᖃᕆᐊᓖᑦ ᐱᔪᓐᓇᐅᑎᖃᕆᐊᓕᒻᒥᒃ ᐱᓇᓱᓐᓂᒥᓂᒃ 
ᓲᓱᒋᔭᖃᑦᓯᐊᓂᕐᒧᑦ, ᐃᓕᓐᓂᐊᑎᓄᑦ ᐃᑦᔭᕋᑦᓴᐅᓗᑎᒃ ᐱᓂᐊᕐᓂᒥᒍᑦ ᐊᒻᒪᓗ 
ᖃᖓᑕᐃᓐᓇᓕᒫᖅ ᐹᕐᓯᖓᓇᕐᑐᒨᕐᑌᓕᕙᓪᓗᑎᒃ. 

 
3.3 ᑭᓇᒃᑯᑐᐃᓐᓇᓄᑦ 
 ᖃᐅᔨᔭᐅᒋᐊᖃᖕᖏᑐᑦ / 
 ᑐᓴᐅᒪᔭᐅᒋᐊᓖᑦ 
 
 
 
 
 
 
 
 
 
 

                                                        
1 ᐆᒃᑐᕋᐅᑎᒋᓗᒋᑦ: ᐃᓕᓐᓂᐊᑎᑦᓯᔩᑦ, ᑲᑎᒪᑎᑦᓯᔩᑦ, ᑯᑦᓴᓇᕐᑐᒨᕐᑌᓕᑎᑦᓯᔩᑦ, ᐱᔪᓐᓇᐅᑎᓖᑦ ᐱᓇᓱᑦᑏᑦ, ᐃᑲᔪᕐᑏᑦ ᐱᓇᓱᑦᑏᑦ, ᐃᓕᓐᓂᐊᑎᑦᓯᔩᑦ 
ᐊᖓᔪᕐᖄᖏᑦ, ᐃᓕᓐᓂᐊᑎᓂᒃ ᐅᓯᑲᑦᑕᐅᑎᒥᒃ ᐊᖁᑦᑏᑦ, ᐊᓯᖏᓪᓗ 

ᐱᓇᓱᑦᑏᑦ ᑭᓇᒃᑯᑐᐃᓐᓇᓄᑦ ᖃᐅᔨᔭᐅᒋᐊᖃᖕᖏᑐᓂᒃ ᐊᑐᐃᓐᓇᖃᑐᐊᕈᑎᒃ 
ᐱᓇᓱᓪᓗᑎᒃ ᐱᓇᓱᒍᑦᔨᔭᒥᓅᓕᖓᔪᓂᒃ ᐱᓇᓱᑦᑎᖏᓐᓅᓕᖓᔪᓂᓪᓗ 
ᐃᓕᓴᕐᓂᓕᕆᓂᐅᑉ, ᓲᓱᑦᓴᓯᐊᕆᐊᖃᕐᐳᑦ ᑭᓇᒃᑯᑐᐃᓐᓇᓄᑦ 
ᖃᐅᔨᔭᐅᒋᐊᖃᖕᖏᓂᖏᓐᓂᒃ ᑐᓴᐅᒪᒐᑦᓭᑦ. ᑭᓇᒃᑯᑐᐃᓐᓇᓄᑦ 
ᖃᐅᔨᒪᔭᐅᒋᐊᖃᖕᖏᑐᑦ ᐃᒣᑦᑐᑦ, ᑖᒃᑯᑐᐊᖑᖕᖏᑲᓗᐊᕐᓱᑎᒃ, ᑐᓴᐅᒪᔭᐅᔪᑦ 
ᑭᓇᒃᑯᓕᒫᓄᑦ ᖃᐅᔨᒪᔭᐅᒐᑎᒃ ᖃᐅᔨᒪᔭᐅᒋᐊᖃᕋᑎᓗ ᐱᖁᔭᓕᕆᓂᒃᑯᑦ 
ᓱᓇᓅᓕᖓᓂᖏᑦ. ᑭᓇᒃᑯᑐᐃᓐᓇᓄᑦ ᖃᐅᔨᒪᔭᐅᒋᐊᖃᖕᖏᑐᑦ ᑐᓴᐅᒪᔭᐅᒋᐊᓖᑦ 
ᐊᓪᓚᖁᑏᓪᓗ ᑌᒣᑦᑐᓭᓐᓇᐅᑎᑕᐅᒋᐊᓖᑦ ᐱᓇᓱᓐᓇᒍᓐᓀᕋᓗᐊᕐᐸᑦ, ᐱᖁᔭᕐᑎᒍᑦ 
ᐱᑦᔪᑎᖃᕐᓱᑎᒃ ᓄᕐᖃᑎᑕᕕᓂᐅᖕᖏᐸᑕ ᐱᖁᔭᕐᑎᒍᓪᓗ ᖃᓄᐃᒍᓐᓀᓂᕋᕐᑕᐅᒍᑎᒃ. 
ᖁᓛᓃᑦᑐᑦ ᖄᖏᕈᓐᓀᓗᒋᑦ, ᐱᓇᓱᑦᑏᑦ ᐱᓇᓱᑦᑎᐅᓂᕐᒥᓂ 
ᐱᓇᓱᑦᑎᐅᒍᓐᓀᕋᓗᐊᕈᑎᓗ ᒪᑯᓂᖓ ᑲᔪᓯᑎᑦᓯᒋᐊᓖᑦ: 

a) ᑭᓇᒃᑯᑐᐃᓐᓇᓄᑦ ᖃᐅᔨᔭᐅᒋᐊᖃᖕᖏᕈᓐᓇᓂᖏᑦ ᐱᓇᓱᑦᑎᓕᒫᑦ, 
ᐃᓕᓐᓂᐊᑏᑦ, ᕿᑐᕐᖓᓖᑦ ᐊᓯᖏᓪᓗ ᐃᓕᓐᓂᐊᕕᒻᒥ ᐱᓇᓱᑦᑏᑦ 
ᓲᓱᒋᔭᐅᒋᐊᓖᑦ; 

b) ᐊᓯᒥᓅᓕᖓᔪᑦ ᐊᓪᓚᓯᒪᔪᖁᑎᖏᑦ ᐱᓇᓱᑦᑎᒧᑦ ᐱᔭᐅᔪᕕᓃᑦ 
ᐱᓇᓱᒋᐊᓕᒻᒥᓂᒃ ᐱᓇᓱᑦᑐᒧᑦ ᐅᖄᒍᑎᐅᒋᐊᖃᖕᖏᑐᑦ 
ᓄᐃᑦᓯᒍᑎᐅᓗᑎᓘᓐᓃᑦ; 

c) ᐱᓇᓱᑦᑏᑦ ᐃᓕᓐᓂᐊᑏᑦ ᖃᓄᐃᑦᑐᒦᓐᓂᖏᓐᓂᒃ ᐅᖄᒍᑎᖃᕆᐊᖃᖕᖏᑐᑦ 
ᐱᓇᓱᒐᖓᓅᓕᖓᖕᖏᑐᐊᕐᐸᑕ ᐅᖄᒍᑎᖃᓚᕿᒍᑎᖏᑦ ᐱᖁᔭᕐᑎᒍᓪᓘᓃᑦ 
ᐅᖄᖁᔭᐅᓐᓂᕈᓂ; 

d) ᑐᖕᖓᕕᖓ ᑭᓇᐅᒃᑯᑐᐃᓐᓇᓄᑦ ᖃᐅᔨᔭᐅᒋᐊᖃᖕᖏᑐᑦ ᓇᒻᒥᓂᖅ 
ᐱᕙᓪᓕᖁᑎᐅᒐᓱᕆᐊᖃᖕᖏᓂᖏᑦ ᓲᓱᒋᔭᐅᒋᐊᓖᑦ; 

e) ᐅᖃᐅᓯᒃᑯᑦ ᐊᓪᓚᓯᒪᔪᑎᒍᓪᓘᓃᑦ ᑐᓴᐅᒪᖃᑎᒌᒍᑏᑦ ᑐᓴᕋᑦᓴᓂᐊᕐᑎᑯᓐᓄᑦ, 
ᐃᓕᓴᕐᓂᓕᕆᓂᖅ ᐱᑦᔪᑎᒋᓗᒍ, ᑲᒪᒋᔭᐅᒋᐊᓖᑦ ᑭᓇᒃᑯᑐᐃᓐᓇᓄᑦ 
ᑐᓴᐅᒪᖃᑎᒌᑦᑎᓯᔨᖓᓄᑦ ᑲᑎᕕᒃ ᐃᓕᓴᕐᓂᓕᕆᓂᐅᑉ ᑭᓯᐊᓂ, 
ᐊᖏᕐᑕᐅᒪᖕᖏᑐᐊᕈᓂ. 

 
 
4. ᐹᕐᓯᖓᐅᑎᓂᖅ 
 
4.1 ᐹᕐᓯᖓᐅᑎᒍᑎᖃᕐᓂᒦᓐᓃᑦ 
  
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐱᓇᓱᑦᑏᑦ ᐱᓇᓱᒋᐊᓕᒻᒥᓂᒃ ᐱᓇᓱᒋᐊᓖᑦ ᐃᑉᐱᒍᓱᑦᓯᐊᓗᑎᒃ. ᓂᐊᕐᓂᖃᕆᐊᖃᕐᓱᑎᓗ 
ᐅᑉᐱᒍᓱᑦᓯᐊᓗᑎᒃ ᓱᓕᑦᓯᐊᑑᓗᑎᓗ. ᑌᒣᓐᓂᒥᓂ, ᐹᕐᓯᖓᐅᑎᓂᕐᒦᑐᓂᒃ ᑲᒪᑦᑌᓕᒋᐊᓖᑦ 
ᓇᒻᒥᓂᖅ ᐱᕙᓪᓕᖁᑎᒋᓂᐊᕐᑕᒥᓂᒃ ᑐᑭᑖᕈᑎᒋᒍᓐᓀᓗᒍ ᑐᑭᑖᖔᕆᐊᖃᓕᕐᓗᓂ 
ᐃᓕᓐᓂᐊᑎᓄᑦ ᓈᒻᒪᓚᖓᔪᓂᒃ ᐃᓕᓐᓂᐊᓂᓕᕆᓂᕐᒧᓘᓐᓃᑦ. ᐆᑦᑐᑎᒋᓗᒋᑦ: 

a) ᐱᓇᓱᑦᑎᓕᒫᑦ ᐃᓕᓴᕐᓂᓕᕆᓂᕐᒧᑦ ᓱᓕᑦᓯᐊᑑᓂᖃᕆᐊᓖᑦ; 

b) ᐃᓕᓴᕐᓂᓕᕆᓂᕐᒧᑦ ᐃᓕᓐᓂᐊᑏᓪᓗ ᐃᓕᓐᓂᐊᓂᖏᓐᓄᑦ ᐱᐅᓂᕐᐹᑦ 
ᖃᓄᐃᓘᕈᑎᐅᒋᐊᓖᑦ; 

c) ᐱᔭᑦᓭᑦ ᐱᓇᓱᐊᕐᑕᐅᓂᖏᑦ ᐃᓂᓪᓚᖓᓂᖏᓪᓗ ᐱᒍᓐᓇᐅᑎᖃᕐᓂᒥ 
ᐃᓕᓴᕐᓂᓕᕆᓂᕐᒧᑦ ᐱᐅᔫᑎᑦᓯᒋᐊᓖᑦ. ᑭᓇᒃᑯᑐᐃᓐᓇᓄᑦ 
ᖁᓚᕈᑎᐅᖕᖏᑑᖏᓐᓇᕈᓐᓇᓂᕐᒧᑦ ᑕᒪᒃᑯᐊ ᐱᔭᑦᓭᑦ ᐱᓇᓱᒍᓰᓪᓗ 
ᐊᑑᑎᔭᐅᒋᐊᓖᑦ ᓱᓕᑦᓯᐊᓂᖃᕐᓗᓂ, ᑐᕌᒐᖃᕐᓗᓂ ᐊᑦᔨᒌᑦᑎᓯᑦᓯᐊᕐᓗᓂᓗ; 

d) ᖃᓄᑐᐃᓐᓇᖅ ᐱᓇᓱᑦᑎ ᐃᓚᐅᕕᖃᕈᓂ ᓇᒻᒥᓂᖅ ᖄᖏᓐᓂᑯᓕᐅᕐᓂᒥ 
ᐱᓇᓱᖃᑎᒋᔭᐅᓗᓂ, ᑮᓇᐅᔭᖃᕐᑎᓯᖃᑕᐅᓗᓂ, ᑐᑭᒧᐊᑦᑎᓯᔨᐅᓗᓂ, 
ᐱᓇᓱᑦᑎᐅᓗᓂ ᖃᐅᔨᒋᐊᕐᑕᕕᐅᓗᓂᓘᓐᓃᑦ ᐃᓕᓴᕐᓂᓕᕆᓂᕐᒨᓕᖓᔪᓂᒃ 
ᖃᐅᔨᒪᑎᑦᓯᒋᐊᓕᒃ; 

e) ᐃᓕᓴᕐᓂᓕᕆᓂᐅᑉ ᐱᖁᑎᖏᑦ ᐱᒍᑦᔨᒍᑎᖏᓪᓘᓃᑦ ᐊᑐᕐᑕᐅᒋᐊᖃᖕᖏᑐᑦ 
ᐃᓕᓐᓂᐊᓂᓕᕆᓂᐅᑉ ᐊᓯᖓᓄᑦ; ᐃᓕᓴᕐᓂᓕᕆᓂᐅᑉ ᐱᖁᑎᖏᑦ, 
ᐃᖏᕐᕋᐅᑏᑦ ᐃᓚᐅᑎᓪᓗᒋᑦ ᐱᐅᒃᑯᑏᑦ ᐱᐅᓕᓂᐊᒉᓪᓗ, ᐊᑐᕐᑕᐅᒋᐊᓖᑦ 
ᐱᓇᓱᒍᑕᐅᓗᑎᒃ ᑭᓯᐊᓂ ᓇᒻᒥᓂᖅ ᐃᓱᕐᕉᑎᒋᔭᐅᒋᐊᖃᖕᖏᑐᑦ 
ᐃᓕᓐᓂᐊᓂᓕᕆᓂᕐᒨᓕᖓᖕᖏᑐᓄᓪᓘᓃᑦ ᒪᓕᒉᑦ ᒪᓕᑦᓱᒋᑦ; 

f) ᐊᔪᐃᓐᓈᕆᔭᐅᕆᐊᖃᖕᖏᑐᑦ ᐱᓇᓱᑦᑎᑖᕋᓱᐊᕐᓂᒥ ᓂᕈᐊᕐᑏᑦ ᑲᑎᒪᔨᖏᑦ 
ᖁᕝᕙᕆᐊᕐᑎᓯᓯᒪᕕᐅᒋᐊᖃᕋᑎᓗ; ᐱᓗᐊᕐᑐᒥᒃ ᐃᓚᒋᔭᐅᔪᖅ 
ᐃᓚᓐᓈᕆᔭᐅᔪᓪᓘᓃᑦ ᐱᓇᓱᑦᑎᒧᑦ ᐱᓇᓱᑦᑎᑖᕆᔭᐅᒐᓱᐊᕐᑎᓗᒍ; 

 g) ᐱᖁᔭᕐᑎᒍᑦ ᓈᒻᒪᓈᖕᖏᑐᑦ ᐱᐅᓯᐅᖕᖏᑐᒦᑦᑐᐃᓘᓐᓃᑦ ᐃᓕᓐᓂᐊᓂᓕᕆᓂᕐᒧᑦ 
ᐱᓇᓱᑦᑎᒧᑦ ᖃᐅᔨᒪᔭᐅᓕᕈᑎᒃ ᐊᖓᔪᕐᖄᖏᓐᓄᑦ ᖃᐅᔨᑎᑦᓯᒍᑎᐅᒋᐊᓖᑦ. 

 
4.2 ᐁᑦᑑᓯᐊᑦ ᐱᕙᓪᓕᖁᑏᓪᓗ 
 
 
 
 

ᐃᓕᓴᕐᓂᓕᕆᓂᕐᒥ ᐱᓇᓱᑦᑏᑦ ᐱᓇᓱᓐᓂᒥᓂ ᖃᓅᒐᓗᐊᕐᐸᑦ, ᐁᑦᑑᓯᐊᕋᓱᒋᐊᖃᖕᖏᑐᑦ, 
ᐱᒍᑦᔭᐅᒐᓱᕆᐊᖃᖕᖏᑐᑦ, ᐃᓱᕐᕉᑎᖃᕋᓱᕆᐊᖃᕋᑎᓗ. ᓱᓕᒋᐊᓪᓚᖅ, ᐊᑐᕐᑕᐅᓲᑦ 
ᐊᑭᑭᓐᓂᐹᓪᓗ ᐊᓯᖏᓐᓂᒃ ᐊᖏᕈᑎᖃᕆᐊᖃᖕᖏᑐᑦ ᐃᓱᕐᕉᑎᒋᓚᖓᓗᒋᑦ 
ᐁᑦᑑᓯᐊᓂᒃ ᑐᔪᕐᒥᐅᒍᑎᓂᓪᓘᓃᑦ. ᓇᓗᕐᖁᑎᓕᕈᓂ, ᐱᓇᓱᑦᑎ ᐅᔨᒪᔭᐅᑎᑦᓯᒍᓐᓇᑐᖅ 
ᐁᑦᑑᓯᐊᒥᓂᒃ ᐊᖓᔪᕐᖄᒥᓄᑦ. 

 
 
5. ᐅᓐᓂᓘᒪᐅᑎᓂᒃ ᖃᐅᔨᓴᕐᓂᒥᓪᓗ ᖃᓄᐃᓘᕈᓰᑦ 
 
5.1 ᐱᓇᓱᑦᑎ ᐅᖃᕐᕕᓕᒃ 
 ᐊᖓᔪᕐᖄᒥᓂᒃ 
  
 
 
 
 
 
 
 
 
 
 

ᓇᓪᓕᑐᐃᓐᓇᖓ ᐱᓇᓱᑦᑎ ᑕᑯᓐᓇᑐᕕᓂᐅᓗᓂ ᒪᓕᒐᕐᒥᒃ ᓯᖁᒥᑕᐅᔪᒥᒃ 
ᐅᑉᐱᕈᓱᑐᐊᕈᓂᓘᓐᓃᑦ ᒪᓕᒐᕐᒥ ᐱᑖᕐᑎᑕᐅᔪᐃᑦ ᒪᓕᑦᑕᐅᖏᒋᐊᖏᑦ ᓄᐃᓕᖓᓂᕐᒥᒃ 
ᑕᒪᑦᓱᒥᖓ ᐅᖃᐅᓯᖃᕆᐊᓕᒃ ᐊᖓᔪᕐᖄᒥᓄᑦ ᐅᖃᐅᓯᐅᔪᑦᓴᐅᓂᖓᓂ ᐅᖃᐅᓯᕆᓗᒍ 
ᐊᑯᓂᐅᓪᓗᐊᖏᑦᑐᒥ. 

ᐊᖓᔪᕐᖄᖓ ᑌᒪ ᑐᑭᓯᓇᕈᑎᖏᓐᓂᒃ ᖃᐅᔨᔭᒥᓂᒃ ᐋᑦᓯᒋᐊᓕᒃ ᐱᓇᓱᑦᑎᓕᕆᕕᒻᒧᑦ; 
ᐱᓇᓱᑦᑎᒃ ᐅᖃᐅᓯᖃᕈᒪᑐᐊᕈᓂ ᐱᓂᐊᕐᓂᐅᔪᕕᓂᕐᒥᒃ ᐊᖓᔪᕐᖄᒥᓄᑦ, ᑖᑦᓱᒪ 
ᐊᖓᔪᕐᖄᖓᓂᒃ ᐅᖃᕐᕕᖃᕈᓐᓇᑐᖅ ᑐᕃᓐᓇᕕᖃᕐᓗᓂ. 
ᑌᒪᖕᖓᑦ ᐊᑐᕐᑕᐅᓲᖑᖕᖏᑐᖅ, ᐱᓇᓱᑦᑎ ᐃᓱᕐᕆᓯᐊᖕᖏᑐᐊᕈᓂ ᐅᖃᕈᑎᖃᕆᐊᒥᒃ 
ᖃᓄᐃᓕᒍᑎᐅᔪᕕᓂᕐᒥᒃ ᐊᖓᔪᕐᖄᒥᓄᑦ, ᑐᕃᓐᓇᓗᓂ ᐅᖄᕕᖃᕈᓐᓇᑐᖅ 
ᑐᑭᒧᐊᑦᑎᓯᔨᖓᓂᒃ ᐱᓇᓱᑦᑐᓕᕆᕕᐅᑉ, ᑖᓐᓇ ᐱᓂᕐᓗᓯᒪᓂᕋᕐᑕᐅᐸᑦ, ᐱᓇᓱᑦᑎ 
ᐅᖄᕕᖃᕈᓐᓇᑐᖅ ᑐᕃᓐᓇᓗᓂ ᐸᐸᑦᓯᔨᐅᑉ ᐃᑲᔪᕐᑎᖓᓄᑦ ᐅᕝᕙᓘᓐᓃᑦ ᑲᔪᓯᒃᑫᔨᒧᑦ. 

 
5.2 ᐅᓐᓂᓗᓐᓂᖅ 
 ᐸᐸᑦᓯᔨᐅᑉ 
 ᐃᑲᔪᕐᑎᖓᓄᑦ 
 
 
 
 
 
 
 
 

ᓇᓪᓕᑐᐃᓐᓇᖓ ᐱᓇᓱᑦᑎᐅᒐᓂ2 ᐅᓐᓂᓗᒍᓐᓇᑐᖅ ᑐᕃᓐᓇᕕᖃᕐᓗᓂ ᐸᐸᑦᓯᔨᐅᑉ 
ᐃᑲᔪᕐᑎᖓᓂᒃ ᑕᑯᓐᓇᓯᒪᑐᐊᕈᓂ ᑖᑦᓱᒪ ᒪᓕᒐᐅᑉ ᓯᖁᒥᑕᐅᓂᖓᓂᒃ 
ᐅᑉᐱᕈᓱᑐᐊᕈᓂᓘᓐᓃᑦ ᒪᓕᒐᕐᒧᑦ ᐱᑕᖃᕐᑎᑕᐅᔪᐃᑦ ᒪᓕᑦᑕᐅᖏᒋᐊᖏᑦ. 
ᐊᖏᕐᑕᐅᒍᓐᓇᓚᖓᑐᐊᕈᓂ, ᐅᓐᓂᓗᒍᑎᒃ ᐃᒣᓕᖓᒋᐊᓕᒃ : 

a) ᐅᓐᓂᓗᒍᑎᒃ ᐊᒡᓚᓯᒪᔪᓕᐊᖑᓯᒪᒋᐊᓕᒃ; 
b) ᑌᓐᓇ ᐅᓐᓂᓗᒍᑎᓕᐅᕐᑐᖅ ᑭᓇᐅᓂᕐᒥᓂᒃ ᓇᓗᓀᕆᓯᒪᒋᐊᓕᒃ; 
c) ᐅᓐᓂᓗᒍᑎᒃ ᑐᑭᓯᓇᕈᑎᑕᖃᑦᓯᐊᕆᐊᓕᒃ ᐅᓂᒃᑳᑕᐅᑦᓯᐊᓯᒪᓗᓂᓗ ᐸᐸᑦᓯᔨᐅᑉ 

ᐃᑲᔪᕐᑎᖓᓄᑦ ᑐᑭᓯᔭᐅᑦᓯᐊᕈᓐᓇᓗᓂ ᓱᓇᒥᒃ ᐱᑦᔪᑎᖃᕐᒪᖔᑦ 
ᐅᓐᓂᓗᒍᑎᖓ ᐊᒻᒪᓗ ᓇᓗᓀᕐᓯᓗᓂ ᑌᑦᓱᒥᖓ ᑌᒃᑯᓂᖓᓘᓐᓃᑦ ᒪᓕᒐᕐᒧᑦ 
ᐱᑕᖃᕐᑎᑕᐅᔪᓂᒃ ᒪᓕᑦᓯᐊᖏᑦᑐᓂᒥ/ᓂᒃ. 

 
  

                                                        
2 Notamment, mais sans en exclure d’autres : un bénévole, un membre de la 
communauté, un membre élu de la commission scolaire. 

5.2.1 ᐅᓐᓂᓗᒍᑎᐅᑉ 
 ᐊᑐᕐᑎᑕᐅᒍᓐᓇᕈᑎᖏᑦ 

 
 
 
 
 
 
 
 
 
 
 
 
 
 
 
 

ᐁᑦᑐᑕᐅᑐᐊᕈᓂ ᐅᓐᓂᓗᒍᑎᒥᒃ, ᐸᐸᑦᓯᔨᐅᑉ ᐃᑲᔪᕐᑎᖓ ᐃᓘᓐᓇᖏᓐᓂᒃ 
ᖃᐅᔨᓴᕈᑎᒥᓂᒃ ᐱᓇᓱᐊᕋᔭᕐᑐᖅ ᑐᑭᑖᕈᑎᒋᓗᒋᑦ ᐅᓐᓂᓗᒍᑎᒃ ᑖᓐᓇ 
ᐊᑐᕐᑎᑕᐅᒍᓐᓇᒪᖔᑦ ᐅᕝᕙᓘᓐᓃᑦ ᖁᔭᓈᕋᑦᓴᐅᒪᖔᑦ. 
ᐅᓐᓂᓗᒍᑎᒃ ᖁᔭᓈᕐᑕᐅᓂᐊᕐᑐᖅ ᑕᕝᕙᓃᓕᕐᑎᓗᒍ ᑖᓐᓇ ᐃᓱᒪᒋᔭᖃᑐᐊᕐᐸᑦ 
ᐸᐸᑦᓯᔨᐅᑉ ᐃᑲᔪᕐᑎᖓ ᐅᓐᓂᓗᒍᑎᒥᒃ ᓱᓕᔪᕐᑕᖃᖕᖏᒋᐊᖓ ᐅᕝᕙᓘᓐᓃᑦ 
ᐱᑦᔪᑎᖃᑦᓯᐊᖏᒋᐊᖓ. 
ᑌᒣᑦᑐᖃᕐᑎᓗᒍ, ᐅᓐᓂᓗᒍᑎᓕᐅᕐᑐᖅ ᑐᑭᑖᕐᑕᐅᔪᒥᒃ ᓴᖑᑎᑕᐅᖁᔨᒐᓱᒍᓐᓇᕕᓕᒃ 
ᐋᑦᓯᓗᓂ ᓇᓪᓕᑐᐃᓐᓇᖓᓄᑦ ᑎᒃᑯᐊᑕᐅᓯᒪᑦᓱᓂ ᑲᔪᓯᒃᑫᔨᒧᑦ ᐃᓕᒃᑯᑦ 
ᖃᓄᐃᓘᕐᑎᓴᔭᐅᑎᑕᐅᔪᒧᑦ. ᑐᑦᓯᕋᕐᑕᐅᐸᑕ, ᐸᐸᑦᓯᔨᐅᑉ ᐃᑲᔪᕐᑎᖓ ᐁᑦᑐᐃᒋᐊᓕᒃ 
ᑖᒃᑯᐊ ᖃᓄᐃᓘᕐᑎᓴᔭᐅᑎᑌᑦ ᐊᑎᖏᓐᓂᒃ. ᐊᓱᐃᓛ ᐊᒡᓚᓯᒪᔪᒦᑦᑐᑦ 5.2.2-ᒥ 
ᐊᑑᑎᓯᒐᔭᕐᑐᑦ. 
ᓇᓪᓕᑐᐃᓐᓇᖓ ᖃᓄᐃᓘᕐᑎᓴᔭᐅᑎᑕᐅᔪᖅ ᐱᓇᓱᐊᕈᓐᓇᖏᑐᐊᕐᐸᑦ, ᐊᓯᐊᓂᒃ 
ᖃᓄᐃᓘᕐᑎᓴᔭᐅᒻᒥᔪᒥᒃ ᑎᓕᔭᐅᔪᖃᕈᓐᓇᑐᖅ. 
ᐸᐸᑦᓯᔨᐅᑉ ᐃᑲᔪᕐᑎᖓ ᐅᓐᓂᓗᒍᑎᒥᒃ ᐊᑐᕐᑎᑕᐅᒍᓐᓇᑐᖁᑎᖃᑐᐊᕐᐸᑦ, ᑖᓐᓇ 
ᐋᑦᓯᒐᔭᕐᑐᖅ ᐱᓇᓱᑦᑎᓕᕆᕕᒻᒧᑦ ᑐᑭᓯᒐᓱᐊᕐᑕᐅᓂᐊᕐᒪᑕ ᖃᐅᔨᓴᕐᑕᐅᓗᑎᓗ. 

 
5.2.2 ᐱᑐᑦᓯᒪᓂᖃᖕᖏᑐᒥᒃ 
 ᖃᓄᐃᓘᕐᑎᖃᕐᓱᓂ 
 ᐅᓐᓂᓗᒍᑎᐅᑉ 
 ᐊᒡᓚᓯᒪᔪᓕᐊᕆᔭᐅᓂᖓ 
 
 
 
 
 
 
 
 
 
 
 
 
 
 
 
 

ᐃᓚᐅᑎᓪᓗᒍ, ᑭᓯᐊᓂ ᑖᒃᑯᓄᖓᑐᐊᖑᖕᖏᑐᖅ: ᐊᑕᐅᓯᖅ ᐊᑭᓕᕐᑐᑕᐅᒐᓂ 
ᐃᑲᔪᕈᒪᓂᓕᒃ, ᐊᑕᐅᓯ ᓄᓇᓕᓐᓂ ᐱᓯᒪᔪᖅ, ᐊᑕᐅᓯᖅ ᐃᓕᓴᕐᓂᓕᕆᓂᕐᒥ 
ᓂᕈᐊᕐᑕᐅᒪᔪᖅ. 
ᐱᑐᑦᓯᒪᓂᖃᖕᖏᑐᒥᒃ ᖃᓄᐃᓘᕐᑎᒋᔭᖅ ᐅᓐᓂᓗᒍᑎᒥᒃ ᐁᑦᑐᑕᐅᒍᓂᒃ ᐊᒡᓚᓯᒪᔪᑦ 
5.2.1-ᒦᑦᑐᑦ ᒪᓕᑦᓱᒋᑦ, ᐃᒣᓘᕋᔭᕐᑐᖅ: 

• ᖃᐅᔨᑎᑦᓯᓗᓂ ᐅᓐᓂᓗᒍᑎᓕᐅᕐᓯᒪᔪᒥᒃ ᐅᓐᓂᓗᒍᑎᖓ ᐱᔭᐅᓯᒪᒋᐊᖓ 
ᐊᒻᒪᓗ ᐃᒻᒥᒍᑦ ᓇᐅᑐᐃᓐᓇᓄᑦ ᐅᖃᔭᐅᑎᐅᒋᐊᖃᖏᑐᒃᑯᑦ 
ᖃᐅᔨᓴᕐᑕᐅᓚᖓᓂᖓᓂᒃ ᖃᐅᔨᑎᓗᒍ; 

• ᐱᓇᓱᑦᑎᒥᒃ ᐅᓐᓂᓗᒍᑎᐅᔪᒥᒃ ᖃᐅᔨᑎᑦᓯᓗᓂ, ᙯᖁᓗᒍ ᐅᕝᕙᓘᓐᓃᑦ 
ᐅᖃᐅᓯᑦᓴᖃᕈᓂ ᐅᖃᕈᓐᓇᕕᖃᕐᑎᓯᐊᕐᓗᒍ ᐱᕕᑦᓴᖓ ᓈᒻᒪᑎᓪᓗᒍ ᐊᒻᒪᓗ 
ᖃᐅᔨᒪᑎᓗᒍ ᐃᒻᒥᒍᑦ ᓇᐅᑐᐃᓐᓇᓄᓪᓗ ᐅᖃᔭᐅᑎᐅᒋᐊᖃᖕᖏᑐᒃᑯᑦ 
ᖃᐅᔨᓴᕐᑕᐅᓚᖓᓂᖓᓂᒃ; 

• ᐃᓄᓐᓂᒃ ᐊᑦᑐᐊᔭᐅᔪᓂᒃ ᑐᑭᓯᓂᐊᕐᕕᖃᕐᓗᓂ ᐊᐱᕐᓱᓗᒋᑦ; 

• ᑭᖑᓪᓕᐹᒥᒃ ᑐᓴᕐᑎᓯᒍᑎᒥᒃ ᓄᐃᑦᓯᓗᓂ, ᐊᑦᔨᖓᓗ ᑖᑦᓱᒪ ᑐᓂᔭᐅᓗᓂ 
ᐸᐸᑦᓯᔨᐅᑉ ᐃᑲᔪᕐᑎᖓᓄᑦ; 

• ᐃᒫᙰᕈᑎᓂᒃ ᐊᒡᓚᓯᒪᑎᓪᓗᒋᑦ ᓄᐃᑦᓯᓗᓂ ᐊᒡᓚᕕᖃᓕᑐᐊᕈᓂ 
ᐊᖓᔪᕐᖃᐅᕕᓕᒻᒥ ᐊᒡᓚᕕᐅᒋᐊᖃᓚᕿᔪᒥᒃ. 

 
5.3 ᐱᓇᓱᐊᕆᐊᓖᑦ 
 ᐸᐸᑦᓯᔨᐅᑉ ᐃᑲᔪᕐᑎᖓ 

ᐅᓐᓂᓗᒍᑎᐅᑐᐊᕐᐸᑦ 
ᐅᕝᕙᓘᓐᓃᑦ 

ᐱᓇᓱᐊᕈᓐᓇᖏᑐᐊᕐᐸᑦ 
 
 

XX5yps2 wvJ3tz s8ilAtsymgx3X5, xzJ3çz tAuxy§6 
w¬8Nq8i4 XX5yps2 wvJ3tzb vmQQxoq8i4 Ì5hm moZs2 
xÌA5. 

XX5yps2 wvJ3tz s8ilAts1qgx3X5 ryxi WNhxD8Nqgx3X5, 
XX5yp tAuxy§6 XX5yps2 wvJ3tzb vmQQxooµq8i4 Ì5hm 
moZs2 xÌA5. 

5.4 ᓇᐅᑐᐃᓐᓇᓄᑦ 
 ᐅᖃᔭᐅᑎᐅᒋᐊᖃᖕᖏᓂᖅ 

ᐊᒻᒪᓗ 
ᖃᐅᔨᒪᔭᐅᒋᐊᖃᖕᖏᑐᑦ 

 
 
 

ᓇᖕᒥᓂᓖᑦ ᓇᓪᓕᑐᐃᓐᓇᖓᓂᒃ ᐱᓇᓱᐊᕐᑕᐅᔪᒥ ᑕᒡᒎᓇ ᒪᓕᒐᕐᑎᒍ 
ᐱᑕᖃᕐᑎᓯᑦᓯᐊᕆᐊᓖᑦ ᐅᓐᓂᓗᒍᑎᓕᐅᕐᑐᐃ, ᐱᓇᓱᑦᑏᑦ ᐅᓐᓂᓗᒍᑎᐅᔪᐃᑦ, ᐊᒻᒪᓗᑦᑕᐅ 
ᑌᒃᑯᐊ ᑕᑯᓐᓇᑐᕕᓃᑦ ᐱᓂᐊᕐᓂᕕᓂᐅᓂᕋᕐᑕᐅᔪᒥᒃ ᐱᔪᓐᓇᐅᑎᖏᓐᓂᒃ ᑭᓇᑐᐃᓐᓇᒧᑦ 
ᖃᐅᔨᒪᔭᐅᒋᐊᖃᖕᖏᑐᓄᑦ, ᓲᓱᒋᔭᐅᑦᓯᐊᕈᑎᖏᓐᓂᒃ. ᑌᒣᓕᖓᔪᓂ, ᐅᖃᕆᐊᓖᑦ 
ᑐᑭᓯᓇᕈᑎᐅᓚᖓᔪᓂᒃ ᖃᐅᔨᒐᓱᐊᕐᑕᐅᓂᖏᑦᑕ ᐊᒻᒪᓗ ᓈᒻᒪᓈᕐᑐᓂᒃ 
ᖃᓄᐃᓘᕈᑎᐅᓂᖏᑦᑕ ᐱᑦᔪᑎᖏᓐᓄᑦ. 

6. ᓱᒋᐊᕈᑏᑦ / ᐃᓂᕐᑎᕆᐅᑏᓪᓗ 
 
6.1 ᓯᓚᑦᑐᓭᓂᕐᒧᑦ 

ᖃᓄᐃᓕᒋᐊᕆᓃᑦ 
 
 

ᒪᓕᒉᑦ ᑖᒃᑯᓇᓂ ᒪᓕᒐᕐᓂ ᒪᓕᑦᑕᐅᖏᑉᐸᑕ ᐱᓇᓱᑦᑎᓂᒃ 
ᐃᓂᕐᑎᑕᐅᔪᑦᓴᖑᕐᑎᓯᒍᓐᓇᑐᑦ, ᐃᓚᐅᑎᓪᓗᒋᑦ ᓄᕐᖃᑎᑕᐅᓂᖅ ᒪᓕᓪᓗᒋᑦ 
ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᖏᑦᑕ ᒪᓕᒐᖏᑦ ᐱᓇᓱᓐᓂᐅᓘᓐᓃᑦ 
ᖃᓄᐃᑦᑐᒦᓐᓂᖃᕈᑎᖏᑦ, ᓄᕐᖃᑎᑕᐅᓗᓂ ᑭᓯᐊᓂᐅᑉᐸᑦ. 

 
6.2 ᓱᓕᖕᖏᑐᓂᒃ ᐸᓯᑦᓯᓃᑦ 
  
 

ᓱᓕᖕᖏᑐᓂᒃ ᐅᓐᓂᓗᒍᑎᖃᕐᑐᖃᕐᐸᑦ, ᓱᓂᖕᖏᑐᓂᓪᓘᓃᑦ ᐸᓯᑦᓯᒍᑎᖃᕐᑐᖃᕐᐸᑦ, 
ᐃᓂᕐᑎᑕᐅᔪᖃᑐᐃᓐᓇᕆᐊᓕᒃ ᐅᓐᓂᓗᑦᑐᕕᓂᕐᓘᓃᑦ ᐃᕐᖃᑐᐃᕕᑎᒍᑦ 
ᐊᑭᓖᑎᑕᐅᑐᐃᓐᓇᕆᐊᖃᕋᔭᕐᒥᓱᓂ. 

 
 
7. ᐃᓅᓯᖃᑦᓯᐊᓂᕐᒧᑦ ᒪᓕᒐᕐᓂᒃ ᐱᓇᓱᒐᖃᕐᓂᒥᓪᓗ ᐱᐅᓯᕐᓲᑎᐅᒋᐊᓕᓐᓂᒃ ᒪᓕᓐᓂᖅ 
 
7.1 ᐊᑐᕐᑕᐅᒋᐊᓕᒃ 
 ᖃᐅᔨᑎᑦᓯᓗᓂ 
 ᐹᕐᓯᖓᐅᑎᓂᕐᒥᒃ 

ᐱᓇᓱᑦᑎᓕᒫᑦ ᑲᒪᒋᔭᑦᓴᔭᖃᕐᖁᑦ ᐊᖓᔪᕐᖄᒥᓂᒃ ᖃᐅᔨᒪᑎᑦᓯᓂᕐᒥᒃ ᐸᐸᑦᓯᔨᐅᓪᓘᓃᑦ 
ᐃᑲᔪᕐᑎᖓᓂᒃ, ᖃᓄᐃᑦᑐᑰᕋᓗᐊᕐᐸᑦ ᖃᐅᔨᓯᒪᒍᑎᒃ ᐹᕐᓯᖓᐅᑎᓂᕐᓂᒃ. 

 
7.2 ᐊᑑᑎᓪᓗᑐᕆᐊᓕᒃ 
 ᒪᓕᒐᐅᑉ ᐊᑐᐊᕐᑕᐅᓂᖓ 
  
 

ᐱᓇᓱᑦᑎᓕᒫᑦ, ᑌᑲᓂ ᐱᓇᓱᑦᑎᑖᕆᔭᐅᓗᑎᒃ ᑭᖑᓂᖓᒍᓪᓘᓃᑦ, ᒪᓕᒐᐅᑉ ᐊᑦᔨᖓᓂᒃ 
ᐱᑖᕐᑎᑕᐅᓲᑦ ᐊᒻᒪᓗ ᐊᒡᓚᓯᒪᑎᓪᓗᒍ ᐊᖓᔪᕐᖄᒥᓄᑦ ᐊᑐᐊᕐᓯᓯᒪᓕᕐᓂᒥᓂᒃ 
ᓱᓕᓂᕃᒋᐊᖃᓲᑦ. ᐃᓘᓐᓇᑎᒃ ᐃᓕᓐᓂᐊᓂᕐᒥ ᑭᒡᒐᑐᕐᑏᑦ ᐊᑦᔨᖓᓂᒃ 
ᐱᑖᕐᑎᑕᐅᒋᐊᖃᕐᒥᔪᑦ ᑖᓱᒧᖓ ᒪᓕᒐᕐᓂᒃ ᐊᒻᒪᓗ ᐊᑐᐊᕐᓗᒋᑦ. 

 
7.3 ᑐᑭᒧᐊᑦᑎᓯᔩᑦ 

ᐱᓇᓱᒋᐊᓕᖓ  
  

ᐃᓕᓐᓂᐊᑎᑦᓯᔩᑦ ᐊᖓᔪᕐᖄᖏᑦ ᐃᓕᓐᓂᐊᕕᓐᓂ ᐊᑐᓂᑦ ᐊᓪᓚᕕᓐᓂᓗ ᑐᑭᒧᐊᑦᑎᓯᔩᑦ 
ᓱᕐᖁᐃᓯᓯᒪᓗᑎᒃ ᐱᓇᓱᑦᑎᓕᒫᑦ ᑕᑯᓂᐊᕈᑎᖃᕐᓯᒪᔪᑦ ᖃᐅᔨᒪᑎᑕᐅᕆᐊᖃᕐᓂᖏᓐᓂᒃ 
ᑖᒃᑯᓇᓂ ᒪᓕᒐᕐᓃᑐᓂᒃ. 

 
7.4 ᒪᓕᒉᑦ 

ᒪᓕᑦᑕᐅᒋᐊᖃᕐᓂᖏᑦ  
  

ᑭᓇᑐᐃᓐᓇᖅ ᑕᒪᒃᑯᓂᖓ ᒪᓕᖁᔭᐅᓯᒪᔪᖅ ᒪᓕᒐᖃᕐᑎᓯᒍᑎᓕᒫᖏᓐᓂᒃ 
ᒪᓕᑦᓯᐊᕆᐊᓕᒃ ᐃᓕᓴᕐᓂᓕᕆᓂᕐᒥᓗ ᐊᐅᓚᑦᓯᓂᓕᕆᔨᓕᒫᑦ ᑲᒪᒋᔭᑦᓴᔭᖃᕐᓱᑎᒃ 
ᓱᕐᖁᐃᓯᓯᒪᓂᕐᒥᒃ ᒪᓕᒐᖃᕐᑎᓯᒍᑏᑦ ᒪᓕᑦᑕᐅᓯᐊᕆᐊᖃᕐᓂᖏᓐᓂᒃ. 

8. ᑐᑭᓯᒋᐊᕐᕕᓭᑦ 
 
8.1 ᑐᑭᓯᒋᐊᕐᕕᓭᑦ 
  
 
 
 
 
 
 
 
 
 
 
 
 
 
 
 
 

• ᑯᐯᒻᒥ ᒪᓕᒐᑎᒍᑦ ᐱᔪᓐᓇᐅᑎᖏᑦ ᐃᓱᒪᕐᓲᑎᒋᒍᓐᓇᑕᖏᑦ; 
• ᒪᓕᒉᑦ ᓲᓱᑦᓴᓂᕐᒧᑦ ᑕᑯᒍᓐᓇᑎᑕᐅᓂᕐᒧᑦ ᐊᓪᓚᓯᒪᔪᓂᒃ ᑎᒍᒥᐊᕐᑕᐅᔪᓂᒃ 

ᐃᓄᓕᒫᓄᑦ ᑎᒥᐅᔪᓄᑦ ᐊᒻᒪᓗ ᑲᒪᒋᔭᐅᑦᓯᐊᓂᖏᓐᓄᑦ ᐃᓄᒻᒧᑦ ᓴᐅᒪᑎᑦᓯᒍᑎᓂᒃ; 
• ᑯᐯᒻᒥᐅᑦ ᐱᖁᔭᖏᑦ; 
• ᑲᓇᑕᒥ ᐱᖁᔭᕐᑎᒍᑦ ᐱᓂᕐᓗᓯᒪᐅᑏᑦ ᓇᓗᓀᒃᑯᑕᖏᑦ; 
• ᑯᐯᒻᒥ ᐱᓇᓱᑦᑏᑦ ᐋᕐᕿᓯᒪᐅᑎᖏᑦᑕ ᒪᓕᒐᖏᑦ; 
• ᑲᑎᕕᒃ ᐃᓕᓴᕐᓂᓕᕆᓂᖅ ᑐᑭᒧᐊᒋᐊᑦᓯᐊᕈᑎᖏᑦ ᐱᔾᔪᑎᓖᑦ ᓇᒻᒥᓂᕐᒨᓕᖓᔪᑦ 

ᑐᓴᐅᒪᒐᑦᓭᑦ ᓴᐳᒻᒥᔭᐅᓂᖓ ᐊᒻᒪᓗ ᐊᑐᐃᓐᓇᖃᕐᑎᑕᐅᓂᖅ ᑐᓴᐅᒪᒐᑦᓴᓂᒃ 
(ADM-10); 

• ᑲᑎᕕᒃ ᐃᓕᓴᕐᓂᓕᕆᓂᖅ ᑐᑭᒧᐊᒋᐊᑦᓯᐊᕈᑎᖏᑦ ᐱᔾᔪᑎᓖᑦ 
ᐸᕝᕕᓵᕆᒋᐊᖃᖕᖏᓂᕐᒥᒃ (ADM-14); 

• ᑲᑎᕕᒃ ᐃᓕᓴᕐᓂᓕᕆᓂᖅ ᑐᑭᒧᐊᒋᐊᑦᓯᐊᕈᑎᖏᑦ ᐱᔾᔪᑎᓖᑦ ᖃᕆᑕᐅᔦᑦ, 
ᓯᓚᕐᔪᐊᒧᓪᓗ ᐱᑐᑦᓯᒪᐅᑏᑦ ᐊᑐᕐᑕᐅᓂᖏᓐᓂᒃ (EDU-02); 

• ᑲᑎᕕᒃ ᐃᓕᓴᕐᓂᓕᕆᓂᖅ ᑐᑭᒧᐊᒍᑎᖏᑦ/ᐃᓕᓴᕐᓂᓕᕆᓂᐅᑉ ᐃᖏᕐᕋᐅᑎᖏᑦᑕ 
ᐊᑐᕐᑕᐅᓂᖏᑦ (EQU-05); 

• ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑏᑦ ᐊᑐᕐᑕᐅᔪᑦ ᒫᓐᓇᐅᑎᓪᓗᒍ ᐱᖁᔮᐲᓪᓗ 
ᐱᓇᓱᒐᖃᕐᓂᒥ ᖃᓄᐃᑦᑐᒦᓐᓂᖃᕈᑎᖏᓐᓂᒃ ᐊᐅᓚᑦᓯᓂᓕᕆᔩᑦ ᓕᓴᕐᓂᓕᕆᓂᕐᒥ. 

ANNEX 
 

 
ᖃᐅᔨᒪᔭᐅᒋᐊᓕᒃ ᐊᑐᐊᕐᓯᔪᒧᑦ: 
 
ᐅᑯᐊ ᐸᐸᑦᓯᔨᐅᑉ ᐃᑲᔪᕐᑎᖓᑕ ᐱᓇᓱᕝᕕᖓᑕ ᓇᓃᓐᓂᖓᓂᒃ ᖃᐅᔨᒪᒍᑏᑦ ᐃᓚᒋᔭᐅᖕᖏᑐᑦ ᑖᑦᓱᒧᖓ ᒪᓕᒐᕐᒧᑦ 
ᓄᐃᑕᓚᕿᒍᑎᖃᕐᓱᑎᓗ ᐃᑲᔪᕐᓯᒍᑎᐅᑐᐃᓐᓇᓱᑎᒃ ᐅᓐᓂᓗᒍᑎᐅᑉ ᐱᓇᓱᑦᑕᐅᒍᑎᖏᓐᓂᒃ. ᖃᐅᔨᒪᒍᑏᑦ 
ᓄᑕᐅᓯᓕᕐᐸᓚᖓᔪᑦ ᑕᕝᕙᓂ ᐊᒡᓚᓯᒪᔪᒥ ᓄᑕᐅᓯᓕᕐᑕᐅᒋᐊᖃᓕᑐᐊᕈᑎᒃ, ᐊᖏᕐᑕᐅᓯᒪᑎᓪᓗᒋᑦ ᑲᔪᓯᒃᑫᔨᒧᑦ. 
 
 
ᐱᓇᓱᕝᕕᖓ ᐸᐸᑦᓯᔨᐅᑉ ᐃᑲᔪᕐᑎᖓᑕ ᐱᓇᓱᑦᑎᐅᒐᑎᒃ ᐅᓐᓂᓗᒍᑎᓕᐅᕐᑐᓄᑦ : 
 
x=M[8i sçMstz : 514 482-8220, #302 
cEbs/4f5 gÇAtz : associatesecretarygeneral@kativik.qc.ca 
 


